Татар әдәбияты үзенчәлекле шәхесләргә бик бай. Кайсы гына язучы иҗатын алма, аның әсәре аша мөстәкыйль фикер йөртергә, уйланырга, үрнәк алырга мөмкин. Шушы максатны күздә тотып, мин дә татар драматургиясенең асыл ташы булган Туфан ага Миңнуллин иҗатын йомгаклау дәресенә тукталырга булдым. Моңа кадәр без аның “Нигез ташлары”, “Әлдермештән Әлмәндәр”, “Әниләр һәм бәбиләр”, “ Монда тудык, монда үстек”, “Миләүшәнең туган көне”. “Ат карагы”, “Канкай углы Бәхтияр” һәм башка әсәрләрен укып анализларга өлгердек. Укучыларымның күбесе, кызыксынып, вакытлы матбугатта чыккан әсәрләре һәм хезмәтләре белән дә теләп таныштылар. Мондый җитди сөйләшүгә һәм фикер йәртүгә нигезләнгән дәрес 11нче  сыйныфта үтте.

  Бу дәрес эшкәртмәсе укучыларвмны киләчәктә имин һәм бәхетле гаилә коруга, тормышта, гаиләдә хатын-кыз һәм әни булу вазифаларына җитди карарга ярдәм  итәр дип уйлыйм.

Дәрес-күзәтү
Тема: Туфан Миңнуллин иҗатына гомуми йомгак.

Максат:

1. Күренекле драматургыбыз иҗаты буенча өйрәнгәннәрне гомумиләштерү, билгеле бер тәртипкә салу.

2.Укучыларның монологик сөйләм, әдәби әсәргә ( сәхнә әсәренә) анализ ясау күнекмәләрен камилләштерү, әдәби телдә чыгыш ясау. 
3. Бүгенге көндә хатын- кызның тоткан урыны, аның тормыштагы роле һәм әһәмияте турында укучыларны уйланырга һәм мөстәкыйль фикер йөртергә өйрәтү.
Драматургия жанрына, театр сәнгатенә мәхәббәт һәм кызыксыну тәрбияләү.
Дәрес барышы.
I. Кереш өлеш.

      - Исәнмесез! Хәерле көн, кадерле кунаклар! Татар әдәбияты дәресебезне башлыйбыз. Бүген без Туфан ага Миңнуллин иҗатына гомуми күзәтү ясарбыз. Драматургның тормышы, иҗат юлы, аның сәхнә әсәрләренең төзелешен тәфсилләбрәк аңлатырбыз.

       Татар халкы элек-электән театр сәнгатенә гашыйк булган. Борынгы татар әдәбияты курсында без беренче драматурглар турында мәгълүмат алган идек.

II. Актуальләштерү.

       Берничә төшенчәгә аңлатма биреп үтик.

       Нәрсә ул пьеса? ( водевиль, драма)

       Водевиль – кыска, җыйнак комедик пьеса. Гадәттә җыр белән башкарыла.
       Драма – диалогик сөйләмгә корылган һәм сәхнәдә уйналырга тиешле әсәр.

       Пьеса – театр сәнгате өчен язылган драма әсәре.

       Татар драматургиясе дилбегәсе 70 нче еллардан алып бүгенге көнгә кадәр Туфан ага кулында. Без аның тәрҗемәи хәлен, иҗат үзенчәлекләрен алдагы дәресләрдә барладык. Инде чыгышларга күчик. ( Укучылар чыгышын тыңлау).
1. “Щепкинчылар” исеме ни сөйли?

2.  Вакытлы матбугат һәм Туфан.

3.  Язучы һәм шәхес буларак Туфан.

III. Төп өлеш.

      Иҗат үзенчәлекләрен ассызыклаганчы, мин сезгә бирем тәкъдим итәм. Төркемнәр  бер-берсенә “Әсәрне таны” биреме әзерләгән. Без мондый эш төрен еш кулланабыз, шулай бит? Тик шунысын искәртәм: әсәрнең  жанры, каршылыгы, якынча сюжет – композиция элементлары, төп персонажлар күрсәтелсен. (Алдагы дәресләрдә өйрәнгән әсәрләр буенча төркемнәр бер- берсенә биремнәр әзерләп килә).
 Сораулар:
1 т. – Бу әсәр кайсы ягы белән җәлеп итте?

2 т. -  Әсәре белән нәрсәгә ирешә?

3 т. -  Тарихи драма буларак үзенчәлеге.

IV. Әсәр тукымасына анализ.
Сыйныфта без “Әлдермештән-Әлмәндәр” комедиясен яратып укыдык. Әсәр, бер яктан караганда, тормышның реаль агышына тәңгәл килеп бетмәсә дә, чынбарлыкны тирән итеп, ышандырырлык рәвештә сурәтләнә. Моңа драматург ничек ирешкән?

Әсәр тукымасына күз салыйк ( җаваплар тыңлана)   

1. Аллегорик  образлар

2. Комедиянең төзелеше

3. Образлар системасы

 Нәтиҗә: Ярдәмче образлар Әлмәндәрне төрле яклап ачалар. Карт тормышны ярата, безне дә дөрес, иманлы һәм мәгънәле яшәргә чакыра.

       V. Дәфтәрләрдә эш.  Образларга характеристика 
( Укучылар яратып укыган сәхнә әсәрләреннән үзләренә аеруча охшаган образларга характеристика укыйлар).
       VI. Сәхнәләштерү (“Әниләр һәм бәбиләр” драмасыннан өзек уйнала).
Бу әсәр белән таныш булмаган бер кеше дә юктыр. Туфан Миңнуллин бу әсәре белән моңарчы шагыйрьләр каләм генә җырлый алган һәм җырлаячак дип уйланган актка- бала тудыруга сәхнә ярдәмендә мәдхия уйный. 
· Бу өзек кайсы әсәрдән?

· Нәрсәгә мәдхия укыла?

· Киләчәккә куркыныч янамасын өчен автор нәрсәгә чакыра?

     Җаваплар:

· гореф-гадәтләрне онытмаска

· гаилә корганда игътибарлы һәм җитди булырга

· тәрбия, әхлак тәшенчәләрен онытмаска
· туган телебезне, динебезне сакларга

Нәтиҗә: 

· Әйе, әни – гаиләнең учагы. Ә гаилә дәүләтебезнең бер өлеше. Туфан Миңнуллин бу әсәрендә дә халык язмышы өчен борчыла.

Шуны искәртеп үтәм, укучылар: Т. Миңнуллин- Дәүләт Советының мәдәният, фән, мәгариф һәм милли мәсьәләләр комитеты рәисе урынбасары. Төп рольдә аның тормыш иптәше- Нәҗибә апа Ихсанова.
VII. Туфан иҗаты һәм тәнкыйть.

(Драматург иҗаты турында тәнкыйтьчеләр һәм замандашларының фикерләре тыңлана).

VIII. Өй эше. Укучыларга билгеләр кую.
IX. Гомуми йомгак.
Мамадыш шәһәре 2 нче гомуми урта белем бирү мәктәбенең татар теле һәм әдәбияты укытучысы Гыйззәтуллина З.Ф.
